
  
  

लाभार्थियों को नियुक्ति-पत्र व प्रमाण-पत्र का वितरण

चर्चा में क्यों?
19 अगस्त, 2021 को मुख्यमंत्री हेमंत सोरेन ने साहिबगंज ज़िले के पटना प्रखंड स्थित धरमपुर गाँव में विभिन्न विभागों द्वारा संचालित योजनाओं के लिये
चयनित हितग्राहियों को प्रमाण-पत्र एवं स्वीकृति-पत्र वितरित किये। वहीं तीन लोगों को अनुकंपा के आधार पर नियुक्ति-पत्र दिये गए।

प्रमुख बिंदु
जिन योजनाओं के लिये हितग्राहियों का चयन किया गया है, उनमें पाँच मनरेगा, सात प्रधानमंत्री आवास योजना-ग्रामीण, तीन डॉ. भीमराव अंबेडकर
आवास, 16 मुख्यमंत्री सुकन्या योजना, नौ कन्यादान योजना, दो दिव्यांग यंत्र वितरण के लिये, 17 पेंशन स्वीकृति पत्र के लिये और छह ग्रीन राशन
कार्ड के लिये हैं। 
इस अवसर पर मुख्यमंत्री ने विभिन्न सखी मंडलों को चेक प्रदान किये। इनमें सभी मंडलों को सर्कुलर फंड के तहत 7.80 लाख रुपए, सामुदायिक
निवेश कोष के तहत 19 लाख रुपए और कैश क्रेडिट लिंकेज के तहत 28 लाख रुपए का चेक दिया गया। 
इस अवसर पर मुख्यमंत्री ने पौधरोपण कर पर्यावरण संरक्षण का संदेश दिया तथा स्थानीय लोगों की समस्याएँ सुनीं व संबंधित अधिकारियों को उनका
समाधान करने के निर्देश दिये।

